
GOUVÈNÈ CUOMO ANONSE SELEKSYON 215 MÈT ANSEYAN ADISYONÈL NAN ETA NEW YORK  

Yon total 319 Mèt Anseyan reprezante chak rejyon nan Eta 

Gouvènè Andrew M. Cuomo jodia te anonse chwa 215 edikatè ki soti nan tout dis rejyon nan eta pou 

agrandi premye kowòt mèt anseyan nan Eta New York. Edikatè sa yo te rejwenn 104 mèt anseyan ki te 

anonse nan oktòb 2013, sa ki pote yon kantite total mèt anseyan nan New York a 319.  

“Pwogram Mèt Anseyan an kreye yon kominote pwofesè kalifye ki angaje pou bay yon eksperyans 

aprantisaj premye nivo pou elèv yo toupatou nan New York, ak kontribye a efò nou pou atire ak kenbe 

salklas ki pi briyan ak sa ki gen piwo nivo yo,”Gouvènè Cuomo te deklare. “Envesti nan pwofesè nou yo 

se envesti nan elèv nou yo, e mwen kontan pou m akeyi ak konplimante 215 anseyan eksepsyonèl nan 

pwogram sa a, ki te deja pwouve ke yo pami pwofesyonèl ki pi kalifye nan domèn yo.”  

SUNY Chanselye Nancy L. Zimpher te deklare, “Pwogram Mèt Anseyan pèmèt edikatè STEM nou yo ki pi 

briyan pou pataje eksperyans ak konesans yo ansanm avèk kòlèg yo, favorize reyisit elèv yo ak ede yo 

amelyore nan preparasyon pou kolèj nan eta. Pwogram sa a konplemante nouvo pwogram boustedi 

STEM ki te etabli ki pral bay bousdetid skolè konplè a nenpòt kolèj oswa inivèsite SUNY a pi bon elèv 

lekòl segondè yo ki gradye nan New York si yap pouswiv yon karyè STEM epi rete travay nan New York 

pou senkan. Patenarya Inivèsite a ki kontinye avèk Gouvènè Cuomo ap ede kontribye nan mendèv STEM 

sa ki pral kenbe New York konpetitif nan inovasyon ekonomik 21yèm syèk la.”  

215 Mèt anseyan sa yo pral vin fè pati nan kowòt inogiral pworgam mèt anseyan, sa ki te angaje Mèt 

Anseyan yo nan Santral NY, Lwès NY, Mid-Hudsonm ak rejyon nò peyi a nan aktivite devlopman 

pwofesyonèl kontni rich depi otòn 2013. Nan Kanpis SUNY nan chak rejyon, STEM ak lidèchip edikasyon 

ak fakilte travay pou mennen transfòmasyon ansèyman STEM ak aprantisaj nan New York.  

Nouvo mèt anseyan ki nome yo gen plis pase 2,700 ane eksperyans konbine ansèyman alontèm. Matyè 

espètiz yo se kalkil, aljèb, fizik, syans latè, chimi, konsepsyon jeni ak devlopman, ak jenetik. Mèt Anseyan 

yo ki ranpli plizyè pozisyon lidèchip nan distri lekòl yo — prezidan depatman, lidè devlopman 

kourikoulòm, ak pwomotè klib STEM — epi kontribye nan kominote yo kòm manm aktif asosyasyon 

pwofesyonèl, inovatè teknoloji, ak antrenè atletik.  

Nan 15 Out 2014, tout mèt anseyan yo te envite pou patisipe nan premye pwogram anyèl konferans 

devlopman pwofesyonèl, “Mèt Anseyan Eta New York: Enspire pwochen jenerasyon Lidè STEM yo.” 

Evènman dinamik sa a pral pèmèt edikatè eksepsyonèl sa yo nan konsepsyon, dirije, ak patisipe nan 

anrichisman atelye travay fòmasyon pwofesyonèl.  

Pwogram Mèt Anseyan sipòte pa patnè yo nan kanpis SUNY nan chak rejyon nan eta. Kantite total mèt 

anseyan yo nan chak rejyon ak patnè respektif yo nan kanpis SUNY se sa ki annaprè yo:  

• Kapital Rejyon: 23 (Inivèsite nan Albany)  

• Santral New York: 62 (SUNY Cortland)  

• Finger Lakes: 18 (SUNY Geneseo)  

• Long Island: 42 (Stony Brook University)  

• Mid-Hudson: 37 (SUNY New Paltz)  

• Mohawk Valley: 19 (SUNY Oneonta)  

• Vil New York: 13 (nan yon patenarya ak Matematik pou America)  

• North Country: 34 (SUNY Plattsburgh)  

• Southern Tier: 23 (Binghamton Inivèsite)  

• Lwès New York: 48 (SUNY Buffalo State) 

 

Mèt Anseyan yo pral:  

• Resevwa yon peman $15.000 chak ane sou 4 lane pou patisipasyon yo nan pwogram lan (total 

konpansasyon: $60.000 pou chak pwofesè).  

• Enplike nan gide kòlèg yo ak nan opòtinite devlopman pwofesyonèl entansif nan domèn yo 

pandan tout ane akademik la.  

• Travay nan tèt ansanm ak fiti pwofesè ouben sa ki nan kòmansman karyè yo pou favorize yon 

anviwonman pozitif pou nouvo jenerasyon pwofesè STEM yo.  

• Patisipe nan reyinyon kòwòt regilye yo ak patisipe ak dirije nan plizyè sesyon devlopman 

pwofesyonèl chak ane. 

 

Yon twazyèm seri aplikasyon pou pwogram Mèt Anseyan yo pral fèt ane sa a. Pwofesè STEM yo 

ankouraje pou vizite www.suny.edu/masterteacher pou yo jwenn plis enfòmasyon ak pou anrejistre pou 

fè yo konnen lè aplikasyon sou entènèt la ouvè.  

Ou ka jwenn plis enfòmasyon sou pwogram Mèt Anseyan la www.suny.edu/masterteacher.  

